Ват1аналъул  х1акъалъулъ раг1и.

Рии тIагIаниги тIугьдул рижулеб
ТIабигIат бихьулищ ТIидиб берцинаб?

ТIаса бакъ аниги , къо лъугIулареб 

ГIажаиблъиго щиб гьаб дир ракьалъул? 
          Дун чIухIарав вуго ,вохарав вуго

                       Тарих жиб бечедаб ват1аналдаса.
                       БахIарлъилъи ,чилъи,гIелму,гIакъиллъи 

                      Бакъ гIадин гвангъараб ТIидиса вукIун.

Дагъистан ч1ух1арал,рищват рихарал,
Министер Ибрагьим,гьесул вас Танка,

Маг1арул алфавит жинца бахъарав 

Мух1амад Хандиев нижехъа гурищ?

                Мух1аммад-апанди,къудиса сиргьу

        Аллагьас нижее баркатлъун кьурав.

             Спорталъул мастерал,бакъназул устар

          Дагъистан ч1ух1арав директор киса?

    Умумуз борхатго ккураб дир ТIидиб 
    Наслабаз ясберлъун ц1унараб буго

    ЦIи-цIиял гIелазги гIасрабаз дур цIар

    Мисаллъун кидаго рехсезе буго.

Гьаб ВатIан цIуничIев магIаруласе 
МагIарул васасул цIар хIарамлъула

Гьал мугIрул рихарав росуцоясе

Чохьол эбелалъул рахь хIарамлъула.
Багужалов Магомед Магомедович – 9 класс

Дир Т1идиб.
Ват1анин ах1ула коч1олъ х1анч1ица ,

Ват1анин угьдула чияр ракьалда .

Чохьол эбелалъул г1азизаб улка,

Урхъула,бокьула щивав чиясе.

Ват1ан хириясе хвел бук1унарин,

 Кици гурищ бугеб дир умумузул?

         Дир хирияб Ват1ан,дун г1ураб т1алъи,

            Т1идиб росдал унго, гьайбатлъиго щиб?

Рорхатал кьурабаз,кьварарал сиртаз
Сверун сангар къарал берцинал муг1руз.

Къаси-къад ч1еч1ого ц1унулеб г1адин,

Г1одоблъуда кьижун дир Т1идиб росу.

Росуги , районги ва Дагъистанги,

   Ч1ух1изе бегьулел муг1алимзаби.

             Маг1арул ях1-намус ц1унун хьвадулел,

            Г1олилалгун ясал дир Т1идиб росулъ.

  Рух1ияб тарбия нижее кьезе

  Кидаго х1адурал хараби нижехъ,

  Гьидерил т1алъиги ва г1адаталги

  Г1умруялъул нухда  к1очене гьеч1о.

                  Дун г1ураб ракьалъе, гьаб т1алъиялъе

 Т1олго умумузе ва ирсилазе

       Чилъи чорхолъ бугел росуцоязе

          Къулила даимго дица дир бет1ер.

      Умахмадова Айшат Шамиловна – 10 класс
Т1идиб.
Г1агараб , хирияб дир Т1идиб росу

Гьаниб г1умру буго ц1акъго х1икматаб 

Росдада  цебесан чвахулеб Гъинч1и
Лъедолел ччуг1биги, чвердолел лъимал.

                       Зодор бут1рул хъвалел дир Х1ону муг1рул
    Даимал, берцинал хъаравулзаби.
       Муг1рулго рацарал ризал рохьалги

Аллагьас нижее кьураб бечелъи.
Х1ажалъи ккарабго х1алай рортулел

Х1айранал рак1азул жамаг1атчаг1и.
Г1аданлъи билич1ел,хасият лъик1ал,
Ях1-намус ц1унарал дир росуцоял .

 Бечедаб тарихги, чилъиги, ассги

          Гьоболасе–адаб, тушманасде –ццим.

   Кинабго рекъараб росу-жамаг1ат

         Къо-ккаралъуб х1алай даим батулеб.

  Дир г1агараб росу, дур берцинлъи щиб ?
  Аллагьас ракьалда бижараб алжан.
  Дие бокьиларо бат1ияб росу

  Т1идиб хисиларо сундухъго дица.

Хехаева Шуайнат Абдулаевна - 11 класс
